
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS PËR REGJISTRIMIN E KANDIDATIT PËR KRYETAR TË BASHKISË DURRËS TË PROPOZUAR NGA KOALICIONI ˝ALEANCA POPULLORE PËR PUNË DHE DINJITET“ PËR ZGJEDHJET PËR ORGANET E QEVERISJES VENDORE TË VITIT 2015
Komisioni Qendror i Zgjedhjeve në mbledhjen e datës 14.05.2015, me pjesëmarrjen e:

Shqyrtoi çështjen me:

OBJEKT:
Për shqyrtimin e kërkesës për regjistrimin e kandidatit për kryetar të Bashkisë Durrës të propozuar nga koalicioni “Aleanca Popullore për Punë dhe Dinjitet”, për zgjedhjet për organet e qeverisjes vendore të vitit 2015. 
BAZË LIGJORE:
Neni 23, pika 1, germa a, neni 67, pika 2, neni 165, pika 3 neni 72 dhe neni 73, pika 1, të Ligjit nr.10019, datë 29.12.2008 “Kodi Zgjedhor i Republikës së Shqipërisë”
Komisioni Qendror i Zgjedhjeve pasi shqyrtoi dokumentacionin e paraqitur nga koalicioni “Aleanca Popullore për Punë dhe Dinjitet” si dhe dëgjoi diskutimet e përfaqësuesve të partive politike, 

V Ë R E N:
Me vendimin e KQZ-së nr.176, datë 27.04.2015, është regjistruar si subjekt zgjedhor, për zgjedhjet për organet  e qeverisjes vendore të vitit 2015 koalicioni “Aleanca Popullore për Punë dhe Dinjitet”. Sipas marrëveshjes së Koalicionit “Aleanca Popullore për Punë dhe Dinjitet”,  kryetari i Partisë Demokratike, Z. Lulzim Basha do të jetë personi i autorizuar për të firmosur në emër të koalicioit kërkesën për rregjsitrimin e kandidatëve për Kryetar Bashkie. 
Në bazё të nenit 67, pika 2 dhe nenit 72 dhe 165, pika 3 të ligjit nr. 10019, datë 29.12.2008 “Kodi Zgjedhor i Republikës së Shqipërisë”, Koalicioni “Aleanca Popullore për Punë dhe Dinjitet” nëpërmjet Kryetarit të Partisë Demokratike të Shqipërisë, z. Lulzim Basha,  depozitoi në KQZ Kërkesën për rregjistrimin e Zj. Grida Duma si kandidate për kryetar të bashkisë Durrës. 

KQZ, me vendimin nr. 248, datë 07.05.2015, vendosi, kthim për Korrigjim të dokumentacionit të kandidimit për Kryetar, Bashkia Durrës, e propozuar nga Koalicioni “Aleanca Popullore për Punë dhe Dinjitet” për të përputhur mbiemrin në kërkesën e Koalicionit model 03, deklaratën e kandidates model 05 me të dhënat në dokumentin e identifikimit të kandidates.

Me datë 11.05.2015 Koalicioni “Aleanca Popullore për Punë dhe Dinjitet” në përputhje me nenin  73, pika 2 të Kodit Zgjedhor depozitoi dokumentacionin për regjistrimin e kandidat për kryetar Bashkia Durrës.
Bashkëlidhur kërkesës është ridepozituar dhe dokumentacioni, si më poshtë listuar:
1. Kërkesë për regjistrimin e Z. Grida Duma (Shqina) kandidat për kryetar të  Bashkisë Durrës, model – 03k; të nënshkruar nga Z. Lulzim Basha.
2. Deklaratat e kandididatit Grida Duma (Shqina) e cili deklaron se gёzon tё drejtёn dhe vullnetin për të kandiduar për Kryetar në Bashkinë Durrës,  të propozuar nga Koalicioni “Aleanca Popullore për Punë dhe Dinjitet” në zgjedhjet për organet e qeverisjes vendore të datës 21.06.2015;
Komisioni Qendror i Zgjedhjeve, bazuar në nenin 73, pika 1,  të Kodit Zgjedhor, në mbledhjen e datës 14.05.2015, verifikoi dokumentacionin e kandidimit për kryetar në Bashkinë Durrës, të depozituar nga Koalicioni “Aleanca Popullore për Punë dhe Dinjitet” dhe konstatoi se kandidatja ka gjeneralitete emër Grida Atësia Agim dhe Mbiemri sipas çertifikatës së lindjes Shqina. Nisur nga fakti se vullneti i kandidates dhe i subjektit Koalicionit Aleanca Popullore për Punë dhe Dinjitet që e propozon, është që kandidatja të ketë dhe mbiemrin e vajzërisë Duma KQZ do ta rëgjistrojë duke i pasqyruar të dy mbiemrat.

Në përfundim të verifikimit të dokumnetcaionit rezultoi se kërkesa ishte në përputhje me kërkesat e parashikuara në nenin 67, pikat 2, neni 165 nenin 72 dhe neni 73 të Kodit Zgjedhor.
PËR KËTO ARSYE:

Komisioni Qendror i Zgjedhjeve mbështetur në nenin 23, pika 1, germa a, nenin 67, pikat 2, 4, 5, dhe 6, nenin 72, dhe nenin 73, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë”.
V E N D O S I:

Të regjistrojë si kandidate për kryetar në Bashkinë Durrës për zgjedhjet për organet e qeverisjes vendore të datës 21 qershor 2015, zj. Grida Agim Shqina (Duma), të propozuar nga Koalicioni “Aleanca Popullore për Punë dhe Dinjitet”.

Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

